
Ko te pānui ā-waha
Ko te pānui ā-waha ki ō tamariki te tino mahi 
ka taea e koe hei āwhina i a rātau kia tino pai 
ki te pānui, ki te whakarongo hoki. Heoi, ko 
te tino mea nui, ka aroha rātau ki a koe mō 
te pānui ki a rātau, ka mahara ki ēnei mahi 
mō te roanga o ō rātau rā! 

Me pānui ā-waha ki ō tamariki i ia rā mō te 
10-15 miniti – ākene pea e toru ngā wā ka 
pānui mō te rima miniti.

He pai tonu kia pānui 
anō koe i te pukapuka 
(anō, anō!)

Āwhinatia tō tamaiti

ki te pānui

Ka āwhina te kōrero i ngā tamariki kia ako 
rātau ki te pānui. Me tirotiro ngātahi i te 
pukapuka – me kōrero mō ngā whakaahua me 
ngā āhuatanga ka puta ki te mahara.

Me kōrero ki ō tamariki mō ngā kōrero tuku iho 
a tō whānau tonu, me akiaki hoki i a rātau mā 
rātau e kōrero ki a koe.

Ko te whakatipu kaipānui:  
he Ratonga mō ngā Kura�
Mō ētahi atu kōrero mō te whakatipu kaipānui, 
he rauemi, he whakaaro hoki, me toro mai 
ki te pae ipurangi a Te Puna Mātauranga o 
Aotearoa mō ngā Ratonga Kura 
natlib.govt.nz/schools/reading-engagement

Ki te rapu āwhina mō ngā mahi kura, e āhei 
ana ngā tauira kura o Aotearoa ki te kōrero 
tuihono ki tētahi kaimahi whare pukapuka 
i AnyQuestions ki waenga i te 1 me te 6 i te 
ahiahi i ngā rā o te wiki. 
anyquestions.govt.nz

 

Ka āwhina te kōrero 

http://natlib.govt.nz/schools/reading-engagement
http://anyquestions.govt.nz


He mea nui te pānui!

He nui ngā mahi ka taea e koe hei 
whakatauira i te pānui:
•	 Pānui – he pukapuka, he moheni, he kōmeke, 

he aha rānei … kia kite ō tamariki i a koe e 
pānui ana

•	 Me whakamahi hoki i ngā tāngata o te 
whānau ki te whakaatu i tā rātau momo 
pānui. Mō ngā tama, he tino mea nui kia whai 
tauira rātau mō te pānui, arā, kia kite rātau i a 
pāpā e pānui ana, e pānui ana hoki ki a rātau 
tonu 

•	 Me kōrero mō tāu e pānui ana, me pātai 
hoki ki tō tamaiti mō āna e pānui ana me 
ngā pukapuka hoki

•	 Kawea rātau ki te whare pukapuka tūmatanui, 
ki te whare pukapuka rānei i te kura

Ka ako tātau ki te pānui
mā te pānui

E tū koe hei tino tuatangata
mō te pānui

Ka nui ake te pānui a ngā tamariki ina:
•	 ka whai wā rātau ki te pānui – me tohu 

he wā i te wātaka o ia rā, i mua i te kura, i 
muri i te kura, i te wā moe, i te motokā …

•	 ka whai i tētahi wāhi pānui
•	 ka nui ngā momo pānui, arā he 

pukapuka, he kōmeke, he moheni – me 
pātai ki te whare pukapuka i te kura, me 
tiki hoki kia MAHA i te whare pukapuka 
tūmatanui!

Ko te pānui, he tino pūkenga mō te ora, he 
tūāpapa mō te eke taumata i te kura me ngā 
angitu mahi. He mahi whakangahau hoki te 
pānui māna ka whakawhānui te puna kupu, 
te mārama ki te pānui, te whai whakaaro, te 
aroha, te hiringa i te mahara, te ora me ngā 
pūmanawa tāngata.  

Me whai wā, me 
whakaharatau, iti 
nei, rite tonu nei, ā, 
kia WHAKANGAHAU!

Ko KOE te tino tangata ka āwhina 

i tō tamaiti kia ako ki te pānui. Ko 

koe te tangata e tino aroha nei ia, 

e tino whakamiha nei hoki 

The virtuous
reading cycle

Ka nui haere te 
whakangahau a 
ngā tamariki ki  

te pānui

ka nui haere  
te pānui

Ka nui haere te 
pānui, ka whai 
pūkenga mō te 

pānui

Ka whai  
pūkenga mō te 

pānui, ka nui haere 
te whakangahau  

ki te pānui

Te porowhita pānui 
e whai painga ana


